
GOUVÈNÈ HOCHUL ANONSE KREYASYON ZÒN JESYON BÈT SOVAJ CAYUGA 
SHORES NAN KONTE TOMPKINS  

   
Envestisman 2.5 milyon dola nan ansyen pwopriyete Bell Station lan pral pwoteje 

an pèmanans 3,500 pye nan rivaj Cayuga primitif la soti nan devlopman ak 
amelyorasyon opòtinite lwazi  

  
  

Gouvènè Kathy Hochul te anonse jodi a pwoteksyon pèmanan Zòn Jesyon Bèt Sovaj 
(Wildlife Management Area, WMA) Cayuga Shores ki mezire 116 ekta, ki bay aksè 
piblik a 3,500 pye rivaj primitif sou bò lès Cayuga Lake nan Konte Tompkins. Sitiye nan 
vil Lansing, Zòn Jesyon Bèt Sovaj Cayuga Shores prezante yon varyete pwason 
eksepsyonèl ak abita bèt sovaj ki gen ladan plizyè rivyè, kolin ki gen rakbwa ak jaden 
vast.  
  
"Jenerasyon Nouyòkè yo te fè eksperyans bote ekstrawòdinè Cayuga Lake, epi 
envestisman sa yo pral asire resous ki gen anpil valè sa a rete pwoteje pou dè deseni k 
ap vini yo", Gouvènè Hochul te deklare. "Atravè envèstisman ki ankouraje yon 
anviwonman ki pi an sante ak pwoteje aksè ak dlo pwòp pou bwè, nou ap asire pwomès 
rejyon sa a epi aji sou angajman nou pou prezève li."  
  
An 2021, Gouvènè Hochul te travay pou chanje yon vant ozanchè piblik ki te planifye 
nan ansyen pwopriyete Bell Station New York State Electric & Gas (NYSEG) 
Corporation lan epi ede pwoteje pi gwo pasèl litoral prive a nan Cayuga Lake. 
Depatman Konsèvasyon Anviwònmantal (Department of Environmental Conservation, 
DEC) Eta New York la Eta New York la, Fidisi Fonsyè Finger Lakes (Finger Lakes Land 
Trust, FLLT), ak NYSEG te kolabore pou fasilite pwoteksyon pèmanan pwopriyete a epi 
maksimize aksè piblik la.  
  
An 2022, FLLT te achte pwopriyete a nan men NYSEG apre yon gwo donasyon 
endividyèl ki totalize 500,000 dola pi an patenarya ak Park Foundation, ki te bay yon prè 
2 milyon dola. DEC dènyèman te finalize acha eta a epi li ap etabli Zòn Jesyon Bèt 
Sovaj (WMA) Cayuga Shores ak 2.5 milyon dola nan Fon Pwoteksyon Anviwònmantal 
(Environmental Protection Fund, EPF) Eta a.  
  
Komisè pa enterim Depatman Prezèvasyon Anviwònmantal la, Sean Mahar, te 
deklare, "Atravè lidèchip Gouvènè Hochul nan sekirize akò konsèvasyon sa a, New 

York ap fè pwogrè enpòtan nan pwoteje kalite dlo ak amelyore rekreyasyon nan rejyon 
Finger Lakes la. Prezève zòn sa a pral non sèlman diminye ewozyon ak menas 
poliferasyon alg danjere, li pral amelyore opòtinite pou lachas, lapèch, ak obsèvasyon 
bèt sovaj nan rejyon an pou jenerasyon k ap vini yo. DEC felisite patnè nou yo nan 
Finger Lakes Land Trust ak NYSEG pou efò yo fè pou avanse kreyasyon nouvo 
Cayuga Shores WMA pou pwoteje pasèl inik bò lak sa a ak abita li sipòte yo."  
  
Direktè Ekzekitif Finger Lakes Land Trust, Andrew Zepp, te deklare, "Etablisman 
Zòn Jesyon Bèt Sovaj Cayuga Shores la se yon gwo viktwa pou rejyon Finger Lakes la 
ak pou tout rezidan Eta New York ki kounye a kapab jwi pati sou rivaj espesyal sa a. Sa 
a te vrèman yon efò ekip, epi nou rekonesan pou lidèchip Gouvènè Kathy Hochul, ak 
gwo sipò patnè nou yo nan DEC, ofisyèl eli nou yo ak kominote lokal la. Pwojè sa a 
montre klèman kijan nou ka travay ansanm pou pwoteje anviwònman nou an, bay dlo 
pwòp pou bwè, epi reyalize objektif ekonomik nou yo."  
  
Manm Asanble, Anna R. Kelles, te deklare, "Etablisman Zòn Jesyon Bèt Sovaj 
Cayuga Shores la se yon etap monimantal pou pi devan nan efò nou pou pwoteje bote 
natirèl ak sante anviwònmantal ke nou gen chans genyen nan Konte Tompkins. 
Envestisman 2.5 milyon sa a non sèlman prezève 3,500 pye rivaj Lak Cayuga, men tou 
amelyore opòtinite lwazi pou kominote nou an. Lè nou pwoteje abita vital sa a, n ap 
asire dirabilite ekosistèm lokal nou an, n ap sipòte divèsite byolojik, epi n ap asire 
byennèt kominote nou an. Mwen fyè pou m sipòte angajman Gouvènè Hochul pran pou 
jerans anviwònmantal ak byennèt rejyon nò nou an."  
  
Akizisyon WMA Cayuga Shores la ogmante opòtinite rekreyasyon piblik lè li bay aksè 
dirèk ak rivaj la ak tout nouvo opòtinite pou gade lachas, pèlen ak gade bèt sovaj sou 
bò lès Cayuga Lake, ki a 90 pousan se pwopriyete prive. Lak la sipòte lapèch espòtis 
enkwayab yo, ki gen ladan pwason pèch, bwochèt, gwo bwochèt, marigán, pèch jòn, 
krapèt solèy, twit lak, twit lakansyèl, pwason zegwi ak tonn. Audubon New York deziyen 
Cayuga Lake kòm yon Zòn Zwazo Enpòtan epi li sipòte yon gwo popilasyon zwazo 
akwatik ak lòt zwazo divèsifye, sitou pandan migrasyon ak sezon fredi.   
  
DEC pral jere Cayuga Shores pou konsèvasyon bèt sovaj, abita, ak rekreyasyon ki 
asosye ak bèt sovaj, tankou lachas, tann pèlen, lapèch, gade bèt sovaj, ak fotografi. 
Jesyon abita pou bèt sovaj yo se yon aspè enpòtan nan sistèm zòn jesyon bèt sovaj 
nan tout eta a, epi li gen ladan peyizaj forestyè ak ouvè ki enpòtan anpil. Teknik jesyon 
komen pou amelyore abita bèt sovaj yo enplike kontwòl espès anvayisan, koupe pasèl 
blan, lage semans pye bwa, eklèsi vejetasyon, fochaj, ak plantasyon. Gen kèk bèt sovaj 
ke yo ka jwenn souvan sou ak ozalantou topografi an pant dous WMA sa a gen ladan 
sèf ke blan, anpil espès zwazo chantè, èg chòv, anpil espès zwazo akwatik, vizon, ak 
ekirèy gri.  
  
Ansyen pwopriyete Bell Station la rekonèt kòm yon pwojè priyorite nan Plan Espas 
Ouvè Eta New York la epi li deziyen kòm tè konsèvasyon pou aksè piblik alavni nan 
Plan Konpè Vil Lansing LA. Apeprè 200 kawo tè nan pòsyon ki nan ekstremite lès nan 
pwopriyete a prevwa kenbe pa FLLT ak itilize li pou pwodwi enèji solè renouvlab.  



  
Nan Bidjè Ane Fiskal 2024 ak Ane Fiskal 2025 yo, Gouvènè Hochul kenbe Fon 
Pwoteksyon Anviwònmantal (EPF) eta a nan 400 milyon dola, pi wo nivo finansman nan 
istwa pwogram nan. EPF la bay  finansman pou pwogram anviwònmantal enpòtan yo 
tankou diminisyon chanjman klimatik, prevansyon ak eliminasyon espès anvayisan yo, 
amelyorasyon aksè lwazi, amelyorasyon kalite dlo, ak yon ajanda jistis anviwònmantal 
agresif.   
  
Akizisyon sa a ki te anonse jodi a ede tou akonpli angajman kontinyèl nan lejislasyon ki 
te siyen pa Gouvènè Hochul an desanm 2022 pou sipòte ak kontribiye nan efò nasyonal 
pou konsève 30 pousan tè ak dlo New York yo an 2030. Lwa sa a ankouraje 
biyodivèsite epi prezève bèt sovaj, forè ak sous dlo pwòp New York yo, ke yo tout 
esansyèl pou sante ak ekonomi New York la.   
   
Pou plis enfòmasyon sou nouvo Zòn Jesyon Bèt Sovaj Cayuga Shores la vizite sitwèb 
DEC la.   

